Вы былі сябрам якіх-небудзь няўрадавых арганізацыі да 1980 года? 

 Я ўвогуле не была ніколі сябрам аніводнай арганізацыі. 

Як Вы ацэньваеце шансы развіцця грамадства ў “часы Герэка”?

Падчас праўлення Герэка было нядрэнна, нават было добра жыць у першы перыяд. Людзі таксама ацэньваюць (палова) ягонае кіраванне як добрае. Эканоміка дынамічна развівалася ў першай палове. Запісвалі ў партыю, і хто ўды трапляў  мог нямала дасягнуць, нешта купіць сабе. Ён меў прыярытэт у набыцці некаторых сельскагаспадарчых машын і прылад. Толькі тыя, хто быў у партыі, мелі перавагу. Таму, хто ня быў сябрам партыі, было цяжка. Пазней прыйшоў эканамічны крызіс і прывёў да краху сацыялістычнай сістэмы. Герэк браў крэдыты на захадзе, прыйшоў крызіс.
Ці лічылі вы страйкі на ўзбярэжжы летам 1980 абгрунтаванымі?
Страйкі былі абгрнутаванымі, бо працаўнікам на прадпрыемствах было цяжка. –Яны пачалі страйкаваць, дамагацца павышэння заробкаў.Таксама патрабавалі аднавіць на працы спадарыню Валентыновіч, якая была сузаснавальніцай “Салідарнасці”, бо яе хацелі звольніць з пару месцаў да пенсіі.  “Салдарнасць” дамагалася помніка ахвярам 70-х, з таго перыяду, калі былі закалоты. Тады загінулі людзі. Таму хутчэй абгрунтаванымі былі тыя страйкі.

Вы былі сябрам “Салідарнасці”? 

Не, я не была сябрам аніводнай арганізацыі, і “Салідарнасці”, а тым больш, што ў тыя гады я жыла ў вёсцы ў гадавала дваіх маленькіх дзяцей, таму ў мяне не было нават часу займацца палітычнымі справамі.  Да таго ж перадача навін па тэлевізіі ці ў радыё была вельмі абмежаванай. 

Як вы ацэньваеце дзейнасць “Салідарнасці” у 1980-81 гадах?

„Салідарнасць” стварылася ў 80-м годзе. Тады былі праведзеныя папераджальныя страйкі.

Як рэагавалі людзі з вашага асяроддзя на страйкі, дэфіцыт тавараў у крамах і чэргі? 
Былі ўведзены харчовыя картачкі. Не хапала прадуктаў харчавання, нават мыйных сродкаў, былі недахопы, таму ўрад увёў картачкі. У той час немагчыма было набыць шакаладу дзецям, кашы, цукру, усё на картачкі, нават малако. Людзі былі раззлаваныя, бо думалі пра тое, як пракарміць сям'ю. Чалавек атрымліваў картачкі, але трэба было стаяць у чэргах, каб  купіць кансервы ці кавалак мяса. Людзі працавалі і атрымлівалі грошы, але яны не маглі купіць столькі, колькі ім трэба.

Ці былі адрозненні ў стаўленні і ацэнцы сітуацыі паміж палякамі і беларусамі? 

У нас гэтага не адчувалася. Мы жывем на Ўсходзе. Мы не адчувалі падзелу. На Захадзе можа і бывала па-рознаму, але ў нас – не?

Ці ўвядзенне ваеннага стану ў снежні 1981 паводле вас было слушным?

Там баяліся страйкаў (урад), бо “Салідарнасць” пагражала генеральным страйкам, таму ўрад баяўся, што можа пачацца грамадзянская вайна. Яны баяліся закалотаў, таму ўвялі ваенны стан.

Як выглядала штодзённае жыццё пасля ўвядзення ваеннага стану? 

Па-першае, падчас ваеннага стану вы мусілі насіць з сабой пасведчанне асобы і вяртацца дадому да 22:00, бо пачыналася каменданцкая гадзіна.  Калі яны лавілі кагосьці пасля 22-й гадзіны, дык або правяралі яго, або забіралі ў камендатуру, таму трэба быць асцярожным і заўсёды мець пры сабе дакументы. Былі чэргі ў крамах. Цяжкі быў час. У крамах е было нічога.  Я працавала ў краме ў 82 годзе, я ведаю, якія былі чэргі, як гэта выглядала. Людзі стаялі ноччу, нават увечары, займалі чаргу пад крамай і стаялі, усю ноч чакалі, каб купіць ежу, кавалак мяса, каўбасы, мэблю таксама. Я стаяла ўсю ноч па мэблю адзін, каб купіць «пушчу» у кватэру. Па ўсё трэба было стаяць. Пазней я працавала ў школе і таксама было праблемай набыць тавары для школьнай кухні. Трэба было ўваходзіць у краму з чорнага ўваходу і браць, што ёсць, то маглі даць, што прывезлі. Немагчыма было зайсці ў краму і ўзяць, што вы хочаце, бо заўсёды было поўна людзей..
Ці вы сустракаліся з праявамі апазіцыйнай дзейнасці ў сваім асяроддзі?

Не. У нас хутчэй не. Тады ы ўжо жыла ў Ганйнаўцы, у нас малое мястэчка і не было апазіцыянераў. 
Ці вялі вы ў 1981-1989 гадах якую-небудзь дзейнасць, якую можна акрэсліць як апазіцыйную? 

Не. Я не вяла такой дзейнасці.
Ці былі вы сябрам якіх-небудзь легальных ці нелегальных беларускіх арганізацый, якія паўсталі пасля 1989г.?

Не. Я не была сябрам ніякіх. Я не займалася палітычным жыццём, у мяне была сям’ я і трэба было хадзіць на працу, таму я не займалася палітычнымі справамі.  

Вы ўдзельнічалі ў выбарах 1989г.?

Так, удзельнічала. Зрэшты, на выбары трэба было ісці. Гэта было абавязковым. 

Які выбарчы камітэт вы падтрымлівалі і чаму?

Я падтрымлівала “Салідарнасць”, бо я і сам выйшла на працу пасля дэкрэтнага, таму падтрымлівала тых, што былі за працоўнымі.

Як вы ацэньваеце палітычныя, сацыяльныя і эканамічныя змены, што адбыліся пасля 1989 года?

Было лепш. Можна было нешта сказаць, так званая свабода слова.  Раней нельга было нічога сказаць, бо данасілі ўладам. Цяпер можна было сказаць і нават голасна. 

Якія з іх вы лічыце найбольш важнымі?

Паляпшэнне быту. Як я ўжо казала, найлепшымі былі эканамічныя перамены.

Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання. 

Не, не прымала ўдзелу ні ў грамадскім ні ў палітычным жыцці і не выстаўляла сваёй кандыдатуры ў органы мясцовага кіравання.

Якія партыі вы падтрымлівалі на чарговых парламенцкіх ці мясцовых выбарах?

 Я не была на тым галасаванні, бо ў мяне было малое дзіця, і гэта займала ў мяне больш часу, чым удзел у палітычным жыцці.

Якія змены ці падзеі вам падаліся найбольш слушнымі, а якія сталі найбольшым расчараваннем для вас?

Змены былі вялікія. У крамах з’явіліся тавары, стала лягчэй з закупамі, смелыя пачыналі ўласную прадпрымальніцкую дзейнасць. Лягчэй стала купіць машыны. Можна было больш купіць. А расчараванне? Расчараваў Валенса, бо ён абяцаў кожнаму, хто запішацца ў “Салідарнасць” 100 мільёнаў. І нічога не даў, нічога. 

